
Ac.nr.3417/21

GJYKATA E APELIT E KOSOVES NE PRISHTINE, né kolegjin e pérbéré nga
gjyqtari Arsim Hamzaj - kryetar i kolegjit, Besnik Bislimaj e Besnik Feka - anétar té kolegjit, né
céshtjen juridike kontestimore té paditésit H.M nga ,,, Rr. «,,”, té cilin me autorizim e pérfagéson
av. A.Hnga,,, kundér té paditurés IMK-Industria Metalike e Kosovés, me seli né Ferizaj, té cilén
me autorizim e pérfagéson A.P, me objekt té padisé kompensimin e pagave jubilare, duke
vendosur sipas ankesés sé té paditurés, té paraqitur kundér aktgjykimit té€ Gjykatés Themelore
né Ferizaj - departamenti i pérgjithshém, C.nr.1372/20, té datés 09.03.2021, né seancén e
kolegjit, té mbajtur me datén 27.05.2024, mori kété:

AKTGIYKIM

I. APROVOHET e themelté ankesa e té paditurés IMK-Industria Metalike e Kosovés,
me seli né ,,,, NDRYSHOHET Aktgjykimi i Gjykatés Themelore né Ferizaj - departamenti i
pérgjithshém, C.nr.1372/20, i datés 09.03.2021 dhe ¢éshtja gjykohet si né vijim:

- REFUZOHET kérkesépadia e paditésit H.M nga Ferizaj, me té cilén ka kérkuar gé té
detyrohet e paditura e paditura IMK-Industria Metalike e Kosovés seli né ,,,, qé€ t’ia paguaj
paditésit né emér té tri pagave jubilare shumén prej 759.00€, me kamat prej 8 %, nga dita e
nxjerrjes sé kétij aktgjykimi e deri né pagesén definitive, né afat prej 7 ditésh pas pranimit té té
njejtit nén kércénimin e pérmbarimit té detyrueshém.

I1. Secila palé i barté shpenzimet e veta procedurale.
Arsyetim
Gjykata e shkallés sé paré, me aktgjykimin e atakuar C.nr.1372/20, té datés 09.03.2021, né

pikén | (njé) té dispozitivit, e ka aprovuar né térési si té bazuar kérkesépadiné e paditésit H.M
nga ,, dhe e ka detyruar té paditurén IMK-Industria Metalike e Kosovés, me seli né ,,,, gé t’ia

1(4)



2021:096119

Numri i léndés: 2020:106003
Daté: 27.05.2024
Numri i dokumentit: 05738807

paguaj paditésit né emér té tri pagave jubilare shumén prej 759.00 Euro, me kamat prej 8 %, nga
dita e nxjerrjes sé Aktgjykimit e deri né pagesén definitive, né afat prej 7 ditésh pas pranimit té
té njejtit nén kércénimin e pérmbarimit té€ detyrueshém. Né pikén Il (dy) té dispozitivit, e ka
detyruar té paditurén, q¢€ t’ia paguaj paditésit H.M shumén prej 135 Euro, té gjitha né afat prej 7
ditésh pas pranimit té té njéjtit, nén kércénimin e pérmbarimit té detyrueshém.

Kundér kétij aktgjykimi e paditura né afat ligjor ka paraqgitur ankesé, duke e atakuar té
njéjtin pér shkak té shkeljeve esenciale té dispozitave té procedurés kontestimore, vértetimit té
gabuar dhe jo té ploté té gjendjes faktike, si dhe zbatimit té gabuar té sé drejtés materiale, me
propozim gé Gjykata e Apelit ta aprovoj ankesén e té paditurés dhe aktgjykimin e atakuar prish
e Iéndén ta kthej né rigjykim dhe rivendosje né gjykatén e shkallés sé paré.

Paditési nuk ka parashtruar pérgjigje né ankesén e té paditurés.

Gjykata e Apelit si gjykaté e shkallés se dyté, pas vlerésimit té pretendimeve ankimore
lidhur me aktgjykimin e atakuar, né mbéshtetje té dispozités té nenit 194 dhe 195, té Ligjit pér
Procedurén Kontestimore (LPK), ka gjetur se:

- Ankesa e té paditurés éshté e themelté.

Nga shkresat e I&ndés rrjedh se paditési me datén 17.04.2018, né gjykatén e shkallés sé
paré ka paraqitur padi kundér t&€ paditurés, me t€ cilén ka kérkuar qé e paditura t’ia paguajé
pagesén e pagave pércjellése dhe tri paga pér shpérblimin jubilar, mé gjerésisht si né padi.

Fillimi, gjykata e shkallés sé paré duke vepruar sipas padisé, ka mbajtur shqyrtimin
kryesor dhe pas administrimit t€ provave té propozuara nga palét ndérgjygése ka nxjerré
aktgjykimin C.nr.353/18, té datés 17.07.2018, me té cilin pjesérisht e ka aprovuar kérkesépadiné
e paditésit, duke vendosur mé decidivisht si né dispozitiv té atij aktgjykimi. Kundér aktgjykimit
C.nr.353/18, té datés 17.07.2018, kishte ushtruar ankesé e paditura, ndérsa Gjykata e Apelit me
aktgjykimin Ac.nr.4117/2018, té datés 20.05.2019 e kishte aprovuar pjesérisht ankesén e té
paditurés, me té cilén aktgjykimin e shkallés sé paré lidhur me vendosjen pér kompensimin e
pagave pércjellése né pension e kishte vértetuar, ndérsa vendosjen lidhur me kompensimin e
pagave jubilare e kishte kthyer né rigjykim.

Né ri proceduré, gjykata e shkallés sé paré ka mbajtur shqyrtimin kryesor dhe pas
administrimit té provave té propozuara nga palét ndérgjygése ka nxjerré aktgjykimin tani té
atakuar C.nr.1372/20, té datés 09.03.2021, me té cilin e ka aprovuar né térési kérkesépadiné e
paditésit pér kompensimin e pagave jubilare, duke vendosur mé decidivisht si né dispozitiv té
aktgjykimit té atakuar.

Né arsyetimin e Kkétij aktgjykimi, gjykata e shkallés sé paré ka theksuar se gjykata
vleréson se paditési ka té drejté né realizimin e tri pagave jubilare, pér arsye se i njejti ka pérvojé
té punés mbi 40 vite, kjo éshté paraparé né nenin 52 té Marréveshjes sé Pérgjithshme Kolektive
té Kosovés té datés 01.01.2015. Vértetimin e faktit vendimtar sa i pérket pérvojés sé punés,

Gjykata e vértetoj pérmes librezés sé punés me numér ,,, né té cilén shénohet se paditési né vitin
1972 ka 1 muaj e 27 dité; nga viti 1972 deri né vitin 1990 ka 17 vite, 5 muaj e 6 dité; nga viti
1990 deri né vitin 2007 ka 17 vite, 9 muaj dhe 1 dité, ndérsa tek e paditura nga koha e privatizimit
e deri né kohén e daljes né pension me daté 07.07.2015 ka pérvojé té punés 6 vite e 11 muaj, se
kjo pérvojé e fundit e paditésit nuk ishte kontestuese as nga e paditura. Nga kéto fakte me réndési
vértetohet pérvoja e punés sé paditésit dhe até 42 vite, 3 muaj e 3 dité. Paditési sa i pérket pagave
jubilare pér 30 vite té pérvojés sé punés i takojné tri paga jubilare né vlerén e tri pagave té fundit
té marrura tek e paditura si punédhénése e fundit e tij, bazuar né nenin 52 t&¢ MPKK, ndérsa paga
mujore e paditésit éshté vértetuar se éshté 253.00 Euro, pérmes kontratés sé punés. Lidhur me
kamatén ka vendosur né bazé té nenit 382 t¢ LMD-sé, ndérsa pér shpenzimet e peocedurés ka
vendosur né bazé té nenit 452 té LPK-sé.

Gjykata e Apelit nisur nga kjo gjendje e ¢éshtjes vleréson se géndrimi dhe pérfundimi
juridik i gjykatés sé shkallés sé paré éshté i gabuar pavarésisht se aktgjykimi i atakuar nuk éshté
I pérfshiré né shkelje thelbésore té dispozitave té procedurés kontestimore nga neni 182 paragrafi
2, pika (b), (9), (), (k) dhe (m) e LPK-s&, pér té cilat Gjykata e Apelit kujdeset sipas detyrés
zyrtare, as né shkelje tjera té pretenduara, gjendja faktike éshté vértetuar né ményré té ploté dhe
té drejté, por e drejta materiale éshté zbatuar né ményré té gabuar, prandaj Gjykata e Apelit ka
vendosur gé ta ndryshoj aktgjykimin e gjykatés sé shkallés sé paré.

Gjykata e Apelit duke u kujdesur sipas detyrés zyrtare pér zbatimin e sé drejtés materiale,
ka béré ndryshimin e aktgjykimit né kuptim té dispozités sé nenit 195 paragrafi 1 pika (e) e lidhur
me nenin 201 paragrafi 1 pika (d) e LPK-s&, megenése ka gjetur se nuk ka shkelje esenciale té
dispozitave té procedurés kontestimore, gjendja faktike éshté vértetuar drejté dhe plotésisht, por
sipas késaj gjendje faktike té vértetuar nga gjykata e shkallés sé paré éshté zbatuar gabimisht e
drejta materiale, pér ¢cka éshté dashur gé té ndryshohet aktgjykimi i atakuar.

Né kété rast gjykata e shkallés sé paré gabimisht ka aplikuar dispozitén e nenit 52 té
Marréveshjes sé Pérgjithshme Kolektive té Kosovés, sipas s€ cilave pércaktohet se “I punésuari,
ka té drejté né shpérblimin jubilar dhe até: 1.1.pér 10 vjet té pérvojés né puné pandérpreré, te
punédhénési i fundit, né vleré té njé page mujore té tij; 1.2.pér 20 vjet té pérvojés né puné
pandérpreré, te punédhénési i fundit, né vleré té dy paga mujore té tij; 1.3.pér 30 vjet té pérvojés
né puné pandérpreré, te punédhénési i fundit, né vleré té tri paga mujore té tij. 2. Punédhénési i
fundit éshté ai qé paguan shpérblime jubilare. 3. Shpérblimi jubilar, paguhet né afat prej njé
muaji, pas plotésimit té kushteve nga ky paragraph”. Kéto dispozita pércaktojné té drejtén e
punétorit pér shpérblim jubilar, mirépo né rastin konkret themelésia e kérkesépadisé nuk ka
mundur té mbéshtetet né kété dispozité pér shkak se kérkesa éshté parashkruar dhe prapésimin e
parashkrimit e ka paraqitur e paditura né seancén pérgatitore té datés 19.06.2018, seancén e
shqyrtimit kryesor té datés 17.07.2018, duke ritheksuar se géndron prané kundérshtimeve té tilla
edhe gjaté shqyrtimit kryesor i zhvilluar né procedurén e rigjykimit té datés 09.03.2019 duke u
thirrur né prapésimin e parashkrimit.

Gjykata e Apelit duke e vlerésuar pretendimin e té paditurés pér parashkrim, gjen se né
kété céshtje juridike kontestuese kérkesa éshté parashkruar pér ¢ka vendosi gé ta refuzoj si té

pabazuar kérkesépading. Né kété rast Gjykata e Apelit i éshté referuar dispozités sé nenit 87 té
Ligjit té Punés né Kosové Nr.03/L-212 me té cilén pércaktohet afati i parashkrimit pér kérkesat
nga marrédhénia e punés, me té cilén dispozité né ményré specifike pércaktohet se: té gjitha
kérkesat nga marrédhénia e punés né para, parashkruhen brenda afatit prej tri (3) vitesh, nga
dita e paragqitjes sé kérkesés.

NEé rastin konkret paditési ka arritur pérvojén e punés né kohén kur nuk ka gené né fuqi
ndonjé Kontraté Kolektive. Marréveshja e Pérgjithshme Kolektive e Kosovés ku éshté paraparé
e drejta pér paga jubilare ka hyré né fugi mé 01.01.2015, qé do té thoté se paditésit i éshté krijuar
Kjo e drejté nga data 01.01.2015, ndérsa padiné pér kompensimin e pagave jubilare né gjykaté e
ka ushtruar me datén 17.04.2018, gé rezulton se nga koha kur paditési ka arritur té drejtén pér té
kérkuar kompensimin pér paga jubilare dhe kur i éshté krijuar kjo e drejté e deri me datén e
paraqitjes sé padisé né gjykaté, kané kaluar mbi tri vite.

Né kuptim té té cekurave kjo gjykaté ka vendosur gé ta aprovoj si té bazuar ankesén e té
paditurés, ndérsa aktgjykimin e gjykatés sé shkallés sé paré e ka ndryshuar duke e refuzuar si té

pabazuar kérkesépading e paditésit.

Vendimin pér shpenzimet e procedurés kjo gjykaté e ka bazuar né dispozitén e nenit 450,
té LPK-sé.

Andaj, nga té lartcekurat, e né mbéshtetje té nenit 195 paragrafi 1 pika e), e lidhur me
nenin 201 pika b) té LPK-sé, u vendos si né dispozitiv té kétij aktvendimi.

GJYKATA E APELIT E KOSOVES NE PRISHTINE
Ac.nr.3417/21, daté 27.05.2024

Kryetari i kolegjit - gjyqgtari
Arsim Hamzaj

